
Архангелу Михаилу,  
понедельник

Святый Архангеле Божий Ми-
хаиле, отжени от меня молние-
носным мечем твоим духа лука-
ваго, искушающаго мя.

О, великий Архистратиже Бо-
жий Михаиле – победитель де-
монов! Победи и сокруши всех 
врагов моих видимых и неви-
димых, и умоли Господа Вседер-
жителя, да спасет и сохранит 
меня Господь от скорбей и от 
всякия болезни, от смертоност-
ныя язвы и напрасныя смерти, 
ныне и присно и во веки веков. 
Аминь.

Архангелу Гавриилу, 
вторник

Святый Архангеле Гаврииле, 
радость неизреченную с Небес 
Пречистой Деве принесший, 
исполни радостию и веселием 
сердце мое, гордостию прео-
горченное.

О, великий Архангеле Божий 
Гаврииле, ты еси благовестил 
Пречистой Деве Марии зачатие 
Сына Божия. Возвести и мне 
грешному страшный день моей 
смерти, и умоли Господа Бога за 
грешную мою душу, да простит 
Господь грехи мои; и не удержат 
меня диаволы на мытарствах за 

грехи мои. О, великий Арханге-
ле Гаврииле! Сохрани меня от 
всех бед и от тяжкой болезни, 
ныне и присно и во веки веков. 
Аминь.

Архангелу Рафаилу, 
среда

О, великий Архангеле Божий 
Рафаиле, приемый дар от Бога 
целити недуги, исцели неис-
цельные язвы моего сердца 
и многие болезни моего тела. 
О, великий Архангеле Божий 
Рафаиле, ты еси путеводитель, 
врач и целитель, руководствуй 
меня ко спасению и исцели 
все болезни мои душевные 
и телесные, и приведи меня 
к Престолу Божию, и умоли 
Его благоутробие за грешную 
мою душу, да простит меня Го-
сподь и сохранит от всех вра-

гов моих и от злых человек, от 
ныне и до века. Аминь.

Архангелу Уриилу, 
четверг

Святый Архангеле Божий 
Урииле, светом Божественным 
озаряемый и преизобильно ис-
полненный огнем пламенной 
горячей любви, брось искру 
огня сего пламенного в мое 
сердце холодное, и душу мою 
темную светом твоим озари.

О, великий Архангеле Божий 
Урииле, ты еси сияние огня Бо-
жественного и просветитель 
помраченных грехами: про-
свети ум мой, сердце мое, волю 
мою силою Святаго Духа, и на-
стави меня на путь покаяния, и 

умоли Господа Бога, да избавит 
меня Господь от ада преиспод-
няго и от всех врагов видимых 
и невидимых, всегда, ныне и 
присно и во веки веков. Аминь.



9

Архангелу Селафиилу, 
пятница

Святый Архангеле Божий Села-
фииле, даяй молитву молящему-
ся, научи меня молиться молит-
вой смиренной, сокрушенной, 
сосредоточенной и умиленной. 
О, великий Архангеле Божий 
Селафииле, ты молиши Бога за 
людей верующих, умоли Его бла-
гоутробие за меня, грешнаго, да 
избавит меня Господь от всех бед 
и скорбей, и болезней, и от на-
прасныя смерти, и от муки веч-
ныя, и да сподобит меня Господь 
Царствия Небеснаго со всеми 
Святыми во веки веков. Аминь.

Архангелу Иегудиилу, 
суббота

Святый Архангеле Божий Ие-
гудииле, присный споспешни-
че всех подвизающихся на пути 
Христовом, возбуди меня от 
тяжкой лености и подвигом до-
брым укрепи меня. О, великий 
Архангеле Божий Иегудииле, 
ты ревностный защитник славы 
Божией: ты возбуждаешь про-
славлять Святую Троицу, про-
буди и меня, ленивого, славить 
Отца и Сына и Святаго Духа, и 
умоли Господа Вседержителя 
да созиждет во мне сердце чи-
сто и дух правый обновит во 

утробе моей, и Духом Владыч-
ным утвердит меня покланяти-
ся Богу духом и истиною, Отцу 
и Сыну и Святому Духу, ныне и 
присно и во веки веков. Аминь.

Архангелу Варахиилу, 
воскресение 

Святый Архангеле Божий 
Варахииле, благословение от 
Господа нам приносящий, бла-
гослови мя положить начало 
благое, исправление неради-
вого моего жития, да угожду во 
всем Господу Спасителю моему 
во веки веков. Аминь.


